
14ú Márta

A thuismitheoirí,

Snámh
Tá rang a trí go dtí a sé críochnaithe lena chuid ceachtanna snámha anois. Bhain na páistí an-taitneamh as na ceachtanna. Míle buíochas dóibh siúd a d’íoc. Tá roinnt airgead le teacht isteach go fóill, bheinn buíoch dá bhféadfadh é sin a dhéanamh chomh luath agus is féidir. 

Lá Glas
Is féidir leis na páistí, glas a chaitheamh ar an Aoine seo chun Lá Fhéile Pádraig a cheiliúradh.

Lá Iontrála
Beidh Lá Iontrála againn ar an Chéadaoin 20ú Márta 1.00 – 3.00 i.n. do na páistí atá ag toiseacht sa scoil i mí Lúnasa 2024.Tá fáilte roimh thuismitheoirí agus pháistí teacht isteach an tráthnóna sin. Beidh an fhoirm iarratais ar fáil sa scoil an lá sin ach is féidir é a bhailiú roimh agus tar éis an dáta. Seolfar an fhoirm chuig naíonraí sa cheantar chomh maith. 



Éide Scoile
Caithfear éide scoile a chaitheamh gach lá ar scoil. Geansaí, bríste/sciorta dubhghorm, léine/t-léine éadrom gorm, agus carbhat gorm agus dearg más mian leat. Ar mhaithe le cúrsaí slándála agus sábháilteachta, tá cosc ar sheodra de chineál ar bith a chaitheamh sa scoil. 

Polasaí Lón Scoile
Tá polasaí lón folláin againn sa scoil. Le tamall anuas, tá páistí ag teacht isteach le seacláid, criospaí agus bianna atá lán le siúcra. Déanaimid iarracht sa scoil cur ar chumas gach páiste a dhícheall a dhéanamh i gcónaí agus tá an bia ceart mar chuid lárnach den iarracht sin – don tsláinte agus don fhoghlaim ar scoil. Bheimís ag iarraidh ar thuismitheoirí gan bia ó bharr an ‘Phirimid Bidh’ a bheith sa bhosca lóin. 

Lá Pádraig
Beidh an scoil druidte ar an Luan 18ú Márta.

Laethanta Saoire na Cásca
Beidh an scoil ag druid do Shaoire na Cásca ar an 22ú Márta  ag a 12.00 i.n agus ag áth-fhoscailt ar an 8ú Aibreán. 

World Down Syndrome Day
[bookmark: _GoBack]Déanfar Lá Domhanda Shiondróm Down a chomóradh ar fud an domhain Déardaoin, 21 Márta. Is é an téama domhanda i mbliana ná Deireadh a Chur leis na Steiréitíopaí. Is achomharc é do chomhdheiseanna agus meas do dhaoine ar fud an domhain a bhfuil Down Syndrome orthu. Is bealach ildaite é Lots of Socks chun tacú le daoine a bhfuil siondróm Down orthu ar an Déardaoin sin. Is é an smaoineamh go chaitheann na páistí stocaí ildaite - fiú mura n-oireann siad ar an lá. Beimid ag bailiú airgid do Down Syndrome Ireland ar scoil an lá sin.

Blitzchomórtas 7-a-taobh
Beidh Blitzchomórtas Líonra Leitir Ceanainn na bliana seo ar siúl ar an Mháirt 19ú Márta ar pháirceanna traenála CLG Naomh Adhamhnáin, Leitir Ceanainn. Is deis iontach í an comórtas seo chun scoileanna Gaeltachta agus lán-Ghaeilge a thabhairt le chéile le linn Sheachtain na Gaeilge chun aithne a fháil ar a chéile agus cluichí a himirt tré mheán na Gaeilge. Tá an comórtas ag tosú ag 11 a chlog agus beidh foireann buachaillí agus cailíní na scoile páirte ann. 

Díolachán Earraí Bácáilte Baile
Níl an Díolachán Earraí i bhfad uainn anois. Táimid chomh buíoch d’éinne a thug aon earraí nó airgead scaoilte go dtí seo. Tá €185 de bhriseadh bailithe againn go dáta. Má tá aon earraí nó éadaí nua le lipéad nach bhfuil de dhíth ort, bheadh muid an-sásta iad a ghlacadh. Tá súil againn slua maith a fheiceáil ar an lá agus scaip an scéal le do thoil. Bheimis buíoch dá mbeadh teaghlaigh in ann earraí úr-bhácáilte a thabhairt isteach ar an lá. Más mian le tuismitheoir ar bith cuidiú ar an lá, cuir glaoch ar an scoil le do thoil. Beidh gníomhaíochtaí spraíúla ar siúl do pháistí ar an lá (Coinín na Cásca, Péint aghaighe, Ealaín na Cásca) agus neart duaiseanna agus dearbháin le buachan sa raifil. 

Le gach dea-ghuí,
                          Pól Ó Fearraigh

